Փակիր աչքերդ,

Պահիր երազանք

Ու ես ափով երկնից կմաքրեմ ամպերը,

Կշաղեմ աստղեր հուրհեր

Եվ կաթ կաթ կմաղի սիրո անձրեվը,

Փակիր աչքերս նուրբ քո ափերով,

Եվ այս աստղե կամուրջներով ՝

Տար ինձ դեպի քո գարունները

Ախ , թե միայն իմանաիր

Որքան քաղցր է քեզ սիրելը...

Ես քեզ սիրում եմ՝արդեն կարող եմ 

ոչ թե շշնջալ աղոթքի նման, ՝այլ՝ 

բարձրաձայնել՝, 

կարող եմ նայել քո աչքերի մեջ՝ 

ու հանդարտ հալվել՝. 

հալվել քնքշանքից՝ու անհուն սիրուց՝ 

այն սիրուց,՝որը՝զարկն է իմ սրտի՝ 

հոսքն է իմ արյան.այն սիրուց,՝որը 

կրակի նման շիկացրել է ողջ էությունս՝ 

դարձել ինձ համար գոյության իմաստ՝ 

ու երջանկություն,՝ 

դարձել լուսաբաց կյանքի՝արշալույս՝ 

դարձել է կենաց անմահական ջուր՝ 

որ այրվող սրտիս՝հրդեհն է մարում՝, 

որ կարոտ աչքից արցունք է քամում՝ 

որ՝խենթացնում է բայց և ապրեցնում՝ 

Ես՝սիրում եմ քեզ՝...
Ես համոզված եմ

Եթե իմ սիրտը ունենար լեզու

Չէր կարողանա դիմանալ ինձ պես

Չէր կարողանա լռել ինչպես ես

Ինչ անեմ? ինչպես ես նրան պահեմ:

Նա սպանում է ինձ,

Երբ տեսնում եմ քեզ թեկուզ շատ հեռվից,

Նա բաբախում է ուրախությունից,

Կարծես ուզում է դուրս գալ կրծքիցս

Ու ամբողջ ուժով գոռալ աշխարհում,

Որ սիրում է քեզ

Ու էլ չի կարող ապրել առանց քեզ,

Առանց քո սրտի ընկերակցության…

Այսօր է միայն, որ քեզ չեմ տեսել, 

Եվ կապույտ բոցով կարոտս է այրվում: 

Այսօր է միայն, 

Որ քո ձեռքի հետ 

Չեմ կիսել քնքշանքն իմ այրվող ափի 

Ու մոլորվել եմ, չգիտեմ արդեն, 

Թե որտեղով է անց կենում, իրավ, 

Սահմանագիծը բախտավորության ու տառապանքի: 

Ու եթե հանկարծ գայիր դու, անգին, 

Եթե պատահմամբ ելնեիր իմ դեմ, 

Ելնեիր ձյունոտ, 

Ցողոտ, 

Ծիծաղկոտ, 

Հավատա, հոգիս, 

Որ եթե անգամ ես լուռ մնայի, 

Չշշնջայի տողերն այն երգի, որ դեռ չեմ գրել, 

Դու կլսեիր շշուկը նրանց. 

-Սե՜րը... նման է նա ճշմարտության, 

Կես ճշմարտություն չի լինում կյանքում, 

Չի լինում կես սեր... 

Ու եթե սերը կիսվում է հաճախ, 

Ապա կիսվում է 

Լոկ երջանկության ու տառապանքի, 

Իսկ տառապանքն այդ (քա՜ղցր տառապանք), 

Հավատա, որ նույն երջանկությունն է:      /Վ.Դավթյան/
Թե ինչ է սերը?

Երևի ոչ ոք չի կարող ասել

Իրոք` որքան մարդ, մի այդքան էլ սեր,

Իսկ որ իմանաս, ինչ բան է սերը

Նախ պետք է սիրես:

Այո', գալիս է նա հանկարծակի,

Երբեմն էլ նույնիսկ հակառակ սրտի,

Մարդիկ կարող են առյուծին խեղդել,

Եվ նա կկռվի անզոր, անտարբեր.

Սերը միակն է,

Որ երբ ցանկանաս խեղդել, խանգարել,

Նա կուժեղանա այդքան առավել:

Մի տարօրինակ զգացում է այդ,

Երբ ուրիշին է իր մեջ կրում մարդ,

Որտեղ էլ մտնում, նրան ես փնտրում,

Սիրտդ զարկում է նրան տեսնելիս

Նրա անունն արտասանելիս

Կամ նրա մասին մի բառ լսելիս:

Գուցե մի մարդ է նա սովորական,

Բայց անսովոր է քեզ համար այնքան,

Անթերի է նա, պաշտելի է նա,

Իսկ եթե անգամ ունի թերություն,

Սիրելի է դա, առավելություն:

Թե սիրահարին հարցնեն այս պահին

Ինչ մոլորակ է ցանկանում տեսնել,

Կասի` ուզում եմ լոկ նրան տեսնել:
Ես կուզեի քեզ հետ կիսել
Վերջին պատառն իմ հացի,

Ես կուզեի քեզ հետ կիսել
Վերջին արցունքն իմ լացի:

Ես կուզեի քեզ հետ կիսել
Սրտիս բեկորը վերջին,

Ես կուզեի` քո գրկի մեջ 

Մթներ իմ օրը վերջին...

Ես կուզեի` ինչ որ ունեմ
Իբրև նվեր տայի քեզ,

Ես կուզեի...Բայց ինչ անեմ,

եթե հանկարծ դու չուզես: 

Հ.Սահյան
Առաջին սերս ձնծաղիկի պես 

Ձնհալի միջից մի անգամ ժպտաց, 

Ինձ ոտից գլուխ մի անգամ չափեց 

Եվ իսկույն փակեց աչիկները թաց։ 

Երկրորդը խոնարհ մանուշակ էր մի. 

Կանաչ թփի մեջ թաքուն ծիծաղեց, 

Առավ համբույը ոսկեղեն շողի 

Եվ ամոթանքից գլուխը կախեց։ 

Երրորդը վարդ էր մի բոսորաթերթ, 

Ծանոթ էր արդեն արևի ուժին, 

Ինձ գերեց, տարավ, խաղաց սրտիս հետ, 

Փշերն ինձ տվեց, բուրմունքն ուրիշին։
Առաջին սերը - անվերջ մոռանում ես նրան.

ցերեկները չես կարող հիշել, որովհետև դու

զանգում ես հեռախոսով, որովհետև քեզ

զանգում են հեռախոսով, որովհետև ինչ-որ

թղթեր ես ստորարում, որովհետև քեզ ինչ-որ

թղթեր են ուղարկում` ցերեկները դու ծերանում ես

աննկատ, և երեկոյան դու ծերանում ես աննկատ

և միայն գիշերը, երբ թևիդ ժամացույցն արձակելով

դնում ես սեղանին` հիշում ես առաջին սերդ, որը

չի ծերացել բոլորովին:

Դու գիտես, հազարավոր պատեր այն կողմ

նա ապրում է իր կյանքը, և դու

ապրում ես քո կյանքը, թեև արձակել ես

թևիդ ժամացույցն ու դրել ես սեղանին,

և վայրկյանները մրջյունների պես դուրս վազելով

ժամացույցից, հեռանում են քո կյանքից, կորչելով

սեղանին թափթփված գրքերի ու թղթերի արանքում:

Դու գիտես, հազարավոր պատեր այն կողմ գիշեր է:

Եվ հանգած են լույսերը: Ճիշտ այսպիսի մի լուսին

կախված է լուսամուտից և անտարբեր նայում է

նրան, ում կորցրել եմ վաղուց, ում մոռանում եմ

ցերեկները և երեկոյան մոռանում եմ դարձյալ,

և միայն գիշերները, երբ մնում եմ մենակ, հանում եմ

թևիս ժամացույցը, դնում եմ աչքերիս առաջ

և անձայն լալիս եմ անցնող կյանքիս համար,

և արցունքները կորչում են

սեղանին թափթփված գրքերի և թղթերի արանքում:

ՆԱՄԱԿԸ, ՈՐԸ ՔԵԶ ԵՐԲԵՔ 

ՉԻ ՀԱՍՆԵԼՈՒ

Ամեն ինչ բաժանված է արդեն,

և աստղերը, և արևը, և լուսինը:

ես գլխահակ եմ գալիս քեզ մոտ,

և ամաչում եմ սարսափելի,

որովհետև ամեն ինչ բաժանված է ու նվիրված:

Եվ այս բառերը՝ օտար արևներ,

և մերկ ծառերը, և քո կարոտը

անչափ տխուր են, անչափ հուսահատ,

որովհետև այս նամակը երբեք քեզ չի հասնելու,

որովհետև նորից քեզ փնտրելու եմ ամենուրեք,

գլխահակ քայլելու եմ նույն փողոցներով,

որովհետև ես սարսափելի ուշացած սիրահար եմ,

որովհետև ես ոչինչ չունեմ քեզ նվիրելու, որովհետև

ամեն ինչ բաժանված է ու նվիրված:

ՍԻՐՏ

Հին բառերի մեջ ամենաշատը դու կարող էիր խաբվել,

Դու, թեև այնպես

Խնամքով ու հոգատար թաքնված էիր մարմնի

Ամենախորքում, ամուր ու ճկուն ոսկորներով ցանկապատված:

Դու, ամենանուրբն ու զգայունը ու նաև

Անհրաժեշտն ու խաբվածը բոլորից:

Դու ցանկացել ես տեսնել,

և աչքերը փակել են աչքերդ,

դու ցանկացել ես գրկել,

և ձեռքերը բռնել են ձեռքերդ,

իսկ ձեռքերը կախվել են խաչված` դատապարտված

ստրուկների նման` հին Հռոմի ճանապարհին:

Դու ցանկացել ես լսել,

և ականջները խուլ են ձևացել,

դու ցանկացել ես վազել,իսկ ոտքերը

տարել են քեզ բոլորովին ուրիշ ճանապարհով…

Դու անվերջ ինչ-որ բաներ ես ցանկացել,

Բայց քեզ խաճախ խեղդել են ծխախոտի ծխի մեջ

և կամ թմրացրել գինով և օղիով դաղել:

Դու,անզոր ու անօգնական,

Ինչպես երեխա`բարուրի մեջ փաթաթված:    /Հովհաննես Գրիգորյան/
